
Minister Mboweni se spesiale aangepaste begroting

Die Minister van Finansies, Tito Mboweni, staar ‘n moeilike keuse in die gesig wanneer hy sy
spesiale aangepaste begrotingsrede op 24 Junie lewer. Dit kom te midde van die Covid-19-
pandemie wat die aannames wat vir die Februarie-begroting gebruik is ongedaan maak.
Byvoorbeeld, die Suid-Afrikaanse Reserwebank (SARS) se huidige reéle BBP-
vooruitskouing (2020) staan op -7%.

Die regering se begroting was reeds onder druk in Februarie, met die impak van COVID-19
wat die onderliggende uitdagings verder verskerp weens ‘n waarskynlike afname in
belastinginkomste, tesame met groter aanvraag vir regeringsbesteding om COVID-19 en die
gepaardgaande negatiewe ekonomiese gevolge teé te werk. Dit is uiters noodsaaklik dat
hierdie aanslag bestuur word terwyl daar beplan word vir langer-termyn volhoubaarheid. Met
beperkte beweegruimte vir belastingverhogings, is doeltreffende prioritisering van uitgawes
en koste-besparing, die hoof meganismes wat gebruik kan word om die huidige krisis te

bestuur.

Agri SA hoop om die volgende elemente in Minister Mboweni se aangepaste begrotingsrede

te sien:

e Ondersteuning vir die Land Bank: Die Land Bank is ‘n belangrike speler in die
landbousektor, met ‘n sterk markaandeel van 29% van Suid-Afrika se landbouskuld.
Die bank bied ook ‘n belangrike kredietlyn vir agribesighede om die inkoop van oeste
by silo’s te finansier en vir produksiekrediet wat die bank na boere via agribesighede
kanaliseer. Binne hierdie konteks, veral in terme van voedselsekerheid, behoort die
Land Bank regeringshulp te ontvang om sy huidige likiditeitsprobleme aan te spreek.

¢ Droogtehulp: Doeltreffende en spoedige regstreekse hulp aan boere wat deur die
droogte geraak word. Daar is dikwels aansienlike vertragings tussen die

aankondiging van droogtehulp en wanneer sodanige hulp op plaasvlak materialiseer.



Die ondersteuning van die landbou in hierdie konteks kan ook bydra tot die breér
ekonomiese herstel van die land.

e Biosekuriteit: Befondsing om Suid-Afrika se biosekuriteitsmaatreéls te ondersteun
en te versterk.

o Doeltreffende regeringsbesteding: Fokus op effektiewe en doeltreffende besteding
wat kan help om ekonomiese herstel te bevorder.

e Kwynende munisipaliteite: Planne om munisipaliteite se besigheidsmodel te
moderniseer en hul bestuur en dienslewering te verbeter, is uiters noodsaaklik.
Kwynende munisipaliteite het ‘n negatiewe invioed op alle sektore van die Suid-

Afrikaanse ekonomie.

“Die landbou is ‘n sleutelsektor om ekonomiese groei, tesame met beleidsekerheid en
‘n gunstiger ekonomiese omgewing, te ontsluit,” sé Nicol Jansen, voorsitter van Agri

SA se Sentrum van Uitnemendheid: Ekonomie en Handel.

